
AUTORITETI I KOMUNIKIMEVE ELEKTRONIKE DHE POSTARE

Këshilli Drejtues

V E N D I M 

Nr.2690, datë 13.10. 2016

Për miratimin  e dokumentit “Rregullore për monitorimin e spektrit të frekuencave”.
Këshilli Drejtues (KD) i Autoritetit të Komunikimeve Elektronike dhe Postare (AKEP), i përbërë nga:

 1. Z. Piro

Xhixho
    Kryetar

2. Z. Alban 
           Karapici
   Anëtar



          
  3. Znj.Anila                Denaj                  Anëtar

                                  
  4. Znj.Ketrin               Topçiu                Anëtar

                                 
  5. Znj. Klarina            Allushi                Anëtar

dhe  sekretare  Znj.Sara  Reçi,  në  mbledhjen  e  datës  13.10.2016,  sipas  procedurës  së 

përcaktuar në ligjin nr. 9918, datë 19.05.2008 “Për Komunikimet Elektronike në Republikën e  Shqipërisë”, i ndryshuar, dhe Rregullores së Brendshme të AKEP, miratuar me Vendimin  nr.2506, datë 30.10.2014 të Këshillit Drejtues të AKEP, shqyrtoi çështjen me objekt:
Miratimi  i dokumentit “Rregullore për monitorimin e spektrit të frekuencave”.
BAZA LIGJORE:

1. Ligj nr. 44/2015 datë 30.4.2015 “Kodi i procedurave administrative” (K.Pr.A);
2. Ligji nr.9918, datë 19. 05. 2008 “Për Komunikimet Elektronike në Republikën e Shqipërisë”, i ndryshuar (ligji nr. 9918/2008) Neni 8 gërma f), neni 110, neni 133, neni 134, neni 135;
3. Urdhëri Nr.1795 datë 8.06.2016 për “Hartimin e akteve normative administrative: 

1.“Metodika e inspektimit të veprimtarisë së sipërmarrësve të rrjeteve dhe shërbimeve të komunikeve elektronike”, 2.“Rregullore për monitorimin e spektrit të frekuencave”.
4. Vendimi i Keshillit Drejtues te AKEP Nr.2684, datë 31.08.2016, për miratimin e dokumentit për këshillim publik “Rregullore për monitorimin e spektrit të frekuencave”. 
K Ë SH I LL I  D R E J T U E S:

Nga shqyrtimi i materialit shkresor, të përbërë nga: 

· Relacionin shpjegues mbi çështjen në shqyrtim dhe aktin e propozuar për miratim
· Dokumenti “Rregullore për monitorimin e spektrit të frekuencave”

· Dokumenti “Komentet e pjesëmarrësve dhe qendrimi i AKEP në këshillimin public mbi “Rregullore për monitorimin e spektrit të frekuencave””
· Projekt Vendimi i formatuar dhe arsyetuar;
Diskutimeve në mbledhje mbi çështjen, si dhe duke iu referuar bazës ligjore të sipërcituar, 
V ËR E N se:
Dokumenti “Rregullore për monitorimin e spektrit të frekuencave” është hartuar me qëllim, hartimin e procedurave të monitorimit të spektrit të frekuencave, të caktuara në Planin Kombëtar të Frekuecave në mënyrë që, përdorimi i frekuencave të dhëna me Autorizim të jetë në përputhje me kuadrin ligjor dhe rregullator në fuqi, në zbatim të kushteve të autorizimit, spektri i frekuencave të përdoret vetëm nga përdoruesit e lejuar, sipas dispozitave të ligjit nr. 9918 datë 19.5.2008, “Për Komunikimet Elektronike në Republikën e Shqipërisë”, i ndryshuar, të krijojë një mjedis të përshtatshëm dhe pa interferenca të dëmshme për operimin e sistemeve dhe të stacioneve të transmetimit radio, që do të përdoren për qëllime private ose publike, në përputhje me parashikimet përkatëse ligjore dhe nënligjore si dhe kompetencat e AKEP, të ofrojë të dhëna të vlefshme për procesin e administrimit të spektrit lidhur me përdorimin aktual të kanaleve të frekuencave dhe brezave të frekuencave, verifikimin e karakteristikave teknike reale të sinjaleve të transmetuara, të ofrojë informacione të monitorimit për kërkesat për asistencë të veçantë të administratave të vendeve fqinje në eleminimin e interferencave të dëmshme,  si dhe identifikimin e pastrimin e transmetimeve jashtë brezi.
Janë respektuar afatet dhe procedurat e këshillimit publik të përcaktuara ne VKD Nr.2684 datë 31.08.2016 për miratimin e dokumentit për këshillim publik.

Në përputhje me afatet e përacktuara janë administruar nga Grupi i Punës komentet nga sipermarrësit në cilësinë e palëve të interesuara si më poshtë:

· Vodafone Albania sh.a   shkresa datë 30.09.2016  LRD/0108/IK  (AKEP nr. prot 1459/1 date 3.010.2016) me objekt “Komente të Vodafone Albania sh.a  në lidhje me këshillimin publik të dokumentit “Rregullore për monitorimin e spektrit të frekuencave”
· ABCOM  shkresa nr.364 prot datë 30.09.2016 (AKEP nr.1459/2 prot. datë 3.10.2016) me objekt Mendime për këshillim publik “Rregullore për monitorimin e spektrit të frekuencave”

· Plus Communication sh.a  (email datë  30.09.2016) 
Dokumenti “Komentet e palëve të interesuara dhe qëndrimi i AKEP” në këshillimin publik të dokumentit “Rregullore për monitorimin e spektrit të frekuencave” paraqet komentet e të gjithë sipërmarrësve (palëve të interesuara) për të gjitha çështjet e ngritura dhe qëndrimin e AKEP për secilën çështje përkatësisht. 

Dokumenti “Rregullore për monitorimin e spektrit të frekuencave” i propozuar nga grupi i punës është i drejtë, i bazuar ligjërisht dhe në përputhje me synimet dhe funksionet e AKEP për përmbushjen e objektivave rregullatore të përcaktuara në ligjin nr. 9918 datë 19.05.2008.

Praktika dokumentare për shqyrtim të çështjes sipas objektit është paraqitur nga Grupi i punës në përputhje me kërkesat proceduriale të përcaktuara në nenin 12 të Rregullores së Brendshme të AKEP.
P Ë R  K Ë T O  A R S Y E:

Pasi e gjen dokumentin në përputhje me kërkesat ligjore në mbështetje të nenit 114 dhe nenit 115 të ligjit nr. 9918, datë 19.05.2008, “Për komunikimet elektronike në Republikën e Shqipërisë” i ndryshuar dhe bazës ligjore sipercituar,
V E N D O S: 
1. Të miratojë dokumentin “Rregullore për monitorimin e spektrit të frekuencave”, 
2. Ky Vendim dhe dokumenti “Rregullore për monitorimin e spektrit të frekuencave” të publikohet në faqen e internetit të AKEP  www.akep.al,  
3.  Komentet  e palëve të interesuara në Këshillim Publik të publikohen në faqen e internetit të AKEP  www.akep.al
            Ky Vendim hyn në fuqi menjëherë.      

K R Y E T A R









Piro XHIXHO
ANËTARËT E KËSHILLIT DREJTUES:

1. Alban KARAPICI

____________________

2. Anila DENAJ


____________________

3. Ketrin TOPÇIU

_____________________

4. Klarina ALLUSHI

_____________________
Adresa: Rr. “Reshit Collaku”

            
  

Tel :   + 355 4 2259 571         
www.akep.al
Tiranë    

